
NYC Business Solutions se yon seri sèvis Department of Small Business Services  
(Depatman Sèvis Ti Biznis) ofri pou ede biznis yo kòmanse, opere ak grandi nan  
Vil New York. 

Fason Chwazi Bon Prè a 
 
 
Lè ou gen anpil chwa, li kapab difisil anpil pou jwenn prè ki bon pou biznis ou. Li enpòtan 
pou chèche enfòmasyon sou pwodui prè a ak sou pwosesis aplikasyon an anvan ou 
kontakte yon enstitisyon ki prete lajan pou jwenn yon prè. Men kèk resous itil ki la pou 
ede ou pran desizyon entèlijan sou kredi. 
 
 
Pwodui Prè: Anjeneral, pwodui prè ak pwodui kredi pou biznis tonbe nan de (2) kategori: akoutèm (kat kredi 
biznis ak liy kredi) oswa alontèm (prè atèm). Anjeneral, prè akoutèm dwe ranbouse anvan yon ane, alòske prè 
alontèm gen yon ranbousman sou yon ane oswa plis. Klike sou lyen ki anba la yo pou jwenn plis enfòmasyon 
sou chwa prè pou ti biznis: 

1. “Credit Fundamentals – Learning the Basics” (Citibank) 
2. “Credit Fundamentals – Other Credit Options to Consider” (Citibank) 
3. “Credit for Small Businesses” (Capital One) 
4. “Business Guidance – Financing Options” (HSBC) 

 
Patikilarite Prè yo: Lè w ap chwazi yon kantite lajan pou prete, ou ta dwe konsidere patikilarite prè a. Men 
de (2) patikilarite enpòtan prè a: dire ranbousman an ak to enterè a. 
Dire ranbousman an: Dire ranbousman an detèmine kantite tan ou gen pou ranbouse prè a ak si w ap gen 
obligasyon pou fè peman an plizyè vèsman oswa nan yon sèl vèsman. 
To enterè: Yon to enterè se pri ou peye pou fè yon prè epi li ajoute sou kantite total lajan ou prete nan yon 
enstitisyon prè. To enterè yo swa fiks oswa varyab. To enterè fiks yo rete menm jan epi to enterè varyab yo 
kapab ajiste nenpòt lè pandan dire tan ranbousman prè a. Men kèk lyen k ap ede ou konprann de 
(2) patikilarite enpòtan prè a: 

1. “Credit Fundamentals – How Much Can You Afford” (Citibank) 
2. “Small Business Loan Calculator” (TD Bank) 
3. “Repayment Calculator” (Wells Fargo) 

 
Kritè pou Apwouve Prè: Anjeneral, enstitisyon prè yo evalye moun ki aplike pou prete lajan an sou senk 
(5) faktè lè y ap deside si pou apwouve yon prè, sa rele Senk C Kredi tou. Klike sou lyen ki anba la yo pou 
jwenn plis enfòmasyon sou sa enstitisyon prè yo ap konsidere anvan yo pran yon desizyon pou apwouve yon 
prè: 

1. “What Lenders Look For” (Wells Fargo) 
2. “Financing Your Business: Step 3 – The Five C’s of Credit” (Chase) 
3. “Credit Fundamentals – The Five C’s of Good Credit” (Citibank) 

 
Pwosesis Aplikasyon Prè: Anplis aplikasyon a, enstitisyon prè yo ap mande ou pou bay plizyè dokiman sipò 
nan gwoup dokiman aplikasyon ou pou prete lajan an. Si ou prepare yon bon gwoup dokiman aplikasyon pou 
prete lajan an sa kapab amelyore chans ou pou yo apwouve. Kèlkeswa si w ap aplike pou yon prè tradisyonèl 
oswa pou yon prè SBA, men kèk zouti k ap ede ou konnen sa pou espere pandan pwosesis aplikasyon an: 

1. “Financing Your Business: Step 4 – Gathering Documentation” (Chase) 
2. “Credit for Small Businesses: Applying for a Business Loan” (Capital One) 
3. “Business Guidance – Application Process” (HSBC) 
4. “Credit Fundamentals – Applying for Credit” (Citibank) 
5. Video Discussion on “Tips to Prepare Your SBA (loan) Application” (Wells Fargo) 

 
Pou jwenn plis enfòmasyon sou nenpòt nan sijè sa yo, tanpri enskri ou nan pwochen Business Financial 

Management nan NYC Business Solutions Center (Sant Solisyon Biznis Vil New York) zòn ou. 


